
Ons glo dat ons sorgvuldig en met groot oplettendheid uit die Woord van God behoort te
onderskei watter kerk die ware kerk is, aangesien al die sektes wat daar vandag in die
wéreld is, hulle ten onregte die naam kerk toe-eien.

2 Timoteus 2:16-20: Vermy die goddelose, le€ praatjies van mense, onder wie Himeneus en Filetus, want hulle sal toenemend goddeloos
word, en hulle woorde sal soos 'n kanker versprei. Hulle het van die waarheid afgedwaal deur te sé dat die opstanding reeds plaasgevind
het, en sodoende gooi hulle sommige se geloof omver. Maar tog staan die fondament van God stewig, met hierdie inskripsie, “Die Here ken
diegene wat aan Hom behoort” en, “Laat elkeen wat die Naam van die Here aanroep, die rug op ongeregtigheid keer.” In 'n groot huis is
daar nie net goue en silwervoorwerpe nie, maar ook voorwerpe van hout en klei — sommige is vir fatsoenlike gebruik, ander onfatsoenlik.

Openbaring 2:9: Ek ken jou verdrukking en jou armoede, maar tog is jy ryk. Ek weet ook van die lastering deur diegene wat beweer dat hulle
Jode is, en dit nie regtig is nie, maar 'n sinagoge van Satan.

Ons praat hier nie van die huigelaars wat in die kerk met die goeies vermeng is en tog nie
aan die kerk behoort nie alhoewel hulle uiterlik daarin is;

Artikel: 29

Romeine 9:6: Dit is nie asof die woord van God nou gefaal het nie. Want nie almal wat uit Israel afkomstig is, is die ware Israel nie




Nederlandse Geloofsbelydenis DIE KENMERKE VAN DIE WARE EN DIE VALSE KERK Artikel: 29

maar ons sé dat 'n mens die
liggaam en die gemeenskap van die ware kerk moet onderskei van al die sektes wat
beweer dat hulle die kerk is. Die kenmerke waaraan ons die ware kerk kan uitken, is die
volgende: Wanneer die kerk die evangelie suiwer preek,

Galasiérs 1:6-8: Ek is verbaas dat julle so gou van Hom wat julle deur die genade van Christus geroep het, wegdraai na 'n ander evangelie.
Daar is nie 'n ander evangelie nie — al is daar sommige mense wat julle probeer verwar, en die evangelie van Christus wil verdraai. Maar
selfs al sou ons, of 'n engel uit die hemel, 'n evangelie aan julle verkondig in stryd met wat ons aan julle verkondig het, laat hom vervioek
wees!

1 Timoteus 3:15: Maar as ek vertraag word, moet jy weet hoe jy jou moet gedra in die huishouding van God: dit is die kerk van die lewende
God, 'n pilaar en 'n fondament van die waarheid.

die sakramente suiwer bedien

soos Christus dit ingestel het

Handelinge 19:3-5: Toe vra hy: “Met watter doop is julle dan gedoop?” “Met die doop van Johannes”, het hulle geantwoord. Daarop het
Paulus gesé: “Johannes het gedoop met 'n bekeringsdoop, toe hy vir die volk gesé het om te glo in die Een wat na hom kom, dit is in Jesus.”
Nadat hulle dit gehoor het, is hulle in die Naam van die Here Jesus gedoop.

1 Korintiérs 11:20-29: Wanneer julle saamkom, is dit nie werklik om die Here se maaltyd te eet nie; want elkeen gaan voort om sy eie
maaltyd te eet, en een bly honger, en 'n ander word dronk. Het julle dan nie huise waar julle kan eet en drink nie? Of minag julle die
gemeente van God, en verneder julle diegene wat niks het nie? Wat kan ek vir julle sé? Sal ek julle prys? Oor hierdie saak prys ek julle
nie. Ek het van die Here ontvang, wat ek ook aan julle oorgelewer het: Die Here Jesus het in die nag waarin Hy verraai is, brood geneem,
en nadat Hy die seéngebed uitgespreek het, het Hy dit gebreek en gesé: “Dit is my liggaam — ter wille van julle. Doen dit om My in
herinnering te bring.” So ook met die beker na die ete, met die woorde: “Hierdie beker is die nuwe verbond deur my bloed. Doen dit, so
dikwels as wat julle daaruit drink, om My in herinnering te bring.” Want so dikwels as wat julle hierdie brood eet en uit hierdie beker drink,
verkondig julle die dood van die Here, totdat Hy kom. Daarom, wie op onwaardige wyse die brood eet of uit die beker van die Here drink,
sal skuldig wees teenoor die liggaam en die bloed van die Here. Maar laat elkeen homself ondersoek, en daarvolgens van die brood eet
en uit die beker drink. Want die een wat eet en drink sonder om die liggaam van die Here daarin te onderskei, is besig om 'n oordeel oor
homself te eet en te drink.

en die kerklike tug gebruik om die sondes te straf

Matteus 18:15-18: As jou broer teen jou sondig, moet jy hom teregwys waar julle twee alleen is. As hy na jou luister, het jy jou broer teruggewen. As hy nie
luister nie, neem nog een of twee met jou saam, sodat in die mond van twee of drie getuies elke saak bevestig mag word. As hy weier om na hulle te luister, sé
dit vir die gemeente. En as hy ook weier om na die gemeente te luister, laat hy vir jou wees soos die heiden en die tollenaar. “Amen, Ek sé vir julle: Wat julle
ook al op aarde bind, sal in die hemel gebind wees, en wat julle ook al op aarde ontbind, sal in die hemel ontbind wees.

1 Korintiers 5:4-5: Wanneer julle in die Naam van ons Here Jesus vergader, en ek in die gees teenwoordig is, gee dan, met die krag van ons Here Jesus, s6 'n
mens oor aan Satan om sy sondige aard te vernietig, sodat sy gees op die dag van die Here verlos mag word.

1 Korintiérs 5:12-13: Waarom sou ek die buitestanders oordeel? Moet julle nie eerder diegene in julle eie geledere oordeel nie? God sal die buitestanders
oordeel. “Verwyder die slegte mens uit julle midde.”

2 Tessalonisense 3:6: As gevolg van sulke dinge, kom die toorn van God oor die seuns van die ongehoorsaamheid.

2 Tessalonisense 3:14-15: Maar beklee julle, bo en behalwe al hierdie dinge, met die liefde, wat die band is wat alles volmaak saambind. Verder, laat die vrede
van Christus in julle harte regeer. As lede van een liggaam, is julle juis daartoe geroep. En wees dankbaar.

Titus 3:10-11: As iemand verdeeldheid saai, wys hom na 'n eerste en tweede vermaning weg, omdat jy weet dat so 'n persoon op 'n verkeerde pad is en
sonde doen; hy veroordeel homself. S

kortom,

wanneer almal hulle ooreenkomstig die suiwere Woord van God gedra,

Johannes 8:47: Hy wat uit God is, luister na die woorde van God. Dit is waarom julle nie luister nie, omdat julle nie uit God is nie.

Johannes 17:20: Ek bid egter nie net vir hulle nie, maar ook vir dié wat deur hulle woorde in My glo

Handelinge 17:11-12: Die mense daar was meer welwillend as dié in Thessalonika. Hulle het die boodskap baie geesdriftig ontvang en die Skrifte daagliks
bestudeer om vas te stel of dit so is. As gevolg daarvan het baie van hulle, en ook nie 'n geringe aantal van die vooraanstaande Griekse vroue en mans nie,
gelowig geword.

Efesiérs 2:20: gebou op die fondament van die apostels en profete, met Christus Jesus self as hoeksteen.

Kolossense 1:23: mits julle in die geloof bly, stewig gevestig en standvastig, sonder om weg te beweeg van die hoop wat die evangelie bring. Dit is die
evangelie wat julle gehoor het, en wat in die hele skepping onder die hemel verkondig is, en waarvan ek, Paulus, 'n dienaar geword het.

1 Timoteus 6:3-5: As iemand 'n ander leer verkondig, en hom nie hou by die gesonde woorde van ons Here Jesus Christus, en by die leer wat met die ware
godvresendheid ooreenstem nie, is hy verwaand en sonder begrip, en het hy eerder 'n sieklike aptyt vir meningsverskille en stryery oor woorde. Dit lei tot
afguns, rusie, lastering, bose suspisies, aanhoudende geredekawel onder mense wie se denke ontaard het, en wat van die waarheid beroof is, en dink dat
godvresendheid winsgewend is.

1 Tessalonisense 5:19-22: Moenie die Gees blus nie; moenie profesieé geringskat nie, maar ondersoek alle dinge; behou die goeie; vermy
elke vorm van boosheid.

1 Timoteus 6:20-21: O Timoteus, bewaar jou pand! Vermy goddelose en leé praatjies, en die teenstrydighede van wat valslik as kennis
bestempel word. Omdat sommige mense dit bely het, het hulle van die geloof afgedwaal.

Openbaring 2:6: Maar dit tel in jou guns: Jy haat die dade van die Nikolaiete, wat Ek ook haat.

verwerp en Jesus Christus as die enigste Hoof erken.

Johannes 10:14: Ek is die goeie herder, en Ek ken my eie, en my eie ken My,

Efesiérs 1:20-23: wat Hy uitgeoefen het in Christus, toe Hy Hom uit die dood opgewek het, en Hom laat sit het aan sy regterhand in die
hemele, bo elke owerheid en gesag en mag en heerser, ja, bo enige naam wat genoem kan word, nie alleen in hierdie bedeling nie, maar

ook in die toekomstige. Hy het alles onder sy voete gestel, en Hom aan die kerk gegee, as Hoof oor alles, die kerk wat sy liggaam is, die
volheid van Hom wat alles in almal vul.

Efesiérs 5:23: omdat die man die hoof is van die vrou, soos Christus ook hoof is van die kerk; Hy is Verlosser van die liggaam.

Kolossense 1:18: Hy is die Hoof van die liggaam, die kerk. Hy is die oorsprong, die Eersgeborene uit die dood, sodat Hy in alles die
eerste plek kon inneem;

Vervolgens, aangaande die lidmate van die kerk: Ons kan hulle uitken aan die kenmerke
van die Christene, naamlik hulle geloof

Johannes 1:12-13: Maar aan almal wat Hom aanvaar het, het Hy die reg gegee om kinders van God te word — hulle wat in sy Naam glo.
Hulle is nie uit bloed nie, ook nie uit liggaamlike drang nie, ook nie uit die wil van 'n man nie, maar uit God gebore.

Efesiérs 1:13: In Hom is julle, toe julle die woord van die waarheid, die evangelie van julle verlossing, gehoor en tot geloof gekom het,
verseél met die Heilige Gees, wat beloof is.

1 Johannes 4:2: Hieraan ken julle die Gees van God: Elke gees wat bely dat Jesus Christus viees geword het, is uit God,

dat hulle die enigste Verlosser Jesus Christus
aangeneem het en dat hulle daarna die sonde ontvlug, die geregtigheid najaag,

Romeine 6:2: Ons wat die sonde afgesterf het, hoe kan ons nog langer daarin bly leef?

Filippense 3:12: Nie dat ek dit al verkry het of reeds volmaak is nie, maar ek streef daarna om dit my eie te maak, omdat Christus Jesus my
reeds sy eie gemaak het.

Kolossense 1:13-14: God het ons uit die mag van die duisternis gered, en verplaas na die koninkryk van sy geliefde Seun — deur wie ons
bevryding, die vergifnis van sondes ontvang het.

Johannes 4:19-21: Die vrou sé vir Hom: “Meneer, ek sien dat u 'n profeet is. Ons voorvaders het op hierdie berg aanbid, maar julle sé,
‘Jerusalem is die plek waar aanbid moet word.” Jesus sé vir haar: “Vrou, glo My, daar kom 'n tyd dat julle die Vader ndg op hierdie berg, ndg
in Jerusalem sal aanbid.

Galasiérs 5:24: Aimal wat aan Christus Jesus behoort, het die vlees met sy hartstogte en begeertes gekruisig.

Hiermee sé ons nie dat daar nie nog groot swakheid in hulle is nie; inteendeel, deur die
Gees stry hulle juis al die dae van hulle lewe daarteen,

Romeine 7:15: Ek verstaan my eie optrede nie: Wat ek wil, doen ek nie; maar juis wat ek haat, dit doen ek.

Galasiérs 5:17: Want die vlees begeer teen die Gees, en die Gees begeer teen die vlees; die twee opponeer mekaar, sodat julle dit wat julle
ook al wil, nie kan doen nie.

terwyl hulle altyd weer hulle
toevlug neem tot die bloed, die dood, die lyding en gehoorsaamheid van die Here Jesus
Christus, in wie hulle deur die geloof in Hom vergewing van hulle sondes het.

Romeine 7:24-25: Ellendige mens wat ek is! Wie sal my tog red uit hierdie doodsbestaan? Aan God die dank — deur Jesus Christus, ons
Here!

1 Johannes 1:7-9: maar as ons in die lig leef, soos wat Hy in die lig is, is ons aan mekaar verbonde, en reinig die bloed van Jesus, sy Seun,
ons van elke sonde. As ons sé dat ons nie sonde het nie, mislei ons onsself, en is die waarheid nie in ons nie. As ons ons sondes bely — Hy
is getrou en regverdig, en daarom sal Hy ons ons sondes vergeef en ons van alle kwaad reinig.

Wat die valse kerk betref: Dit skryf aan homself en sy besluit meer mag en gesag toe as
aan die Woord van God; dit wil homself nie aan die juk van Christus onderwerp nie;

Handelinge 4:17-19: Die vrou het Hom geantwoord: “Ek het nie 'n man nie.” Jesus sé vir haar: “Jy sé tereg, “n Man het ek nie,” want jy het
vyf mans gehad en die een wat jy nou het, is nie jou man nie. Jy het die waarheid gepraat.” Die vrou sé€ vir Hom: “Meneer, ek sien dat u 'n
profeet is.

2 Timoteus 4:3-4: Want daar kom 'n tyd wanneer hulle die gesonde leer nie sal verdra nie, maar omdat hulle ore gestreel wil word deur wat
hulle hoor, sal hulle vir hulleself leermeesters na eie begeerte uitsoek. Hulle sal hulle doof hou vir die waarheid, en hulle tot versinsels wend.

2 Johannes:9: Elkeen wat nie by die leer van Christus bly nie, maar verder as dit wil gaan, het God nie; wie by die leer bly, so iemand het die
Vader sowel as die Seun.

Johannes 16:2: Hulle sal julle uit die sinagoges ban. Daar kom 'n tyd dat elkeen wat vir julle doodmaak, sal dink dat hy 'n diens aan God
bewys.

enigste Hoof erken.

Hieraan kan ons met sekerheid die ware kerk uitken en niemand het die reg om hom daarvan af
te skei nie.

Vervolgens, aangaande die lidmate van die kerk: Ons kan hulle uitken aan die kenmerke van die
Christene, naamlik hulle geloof dat hulle die enigste Verlosser Jesus Christus aangeneem het en
dat hulle daarna die sonde ontvlug, die geregtigheid najaag, die ware God en hulle naaste
liefhet, nie na regs of links afwyk nie en hulle sondige natuur met sy werke kruisig.

Hiermee sé ons nie dat daar nie nog groot swakheid in hulle is nie; inteendeel, deur die Gees
stry hulle juis al die dae van hulle lewe daarteen, terwyl hulle altyd weer hulle toevlug neem tot
die bloed, die dood, die lyding en gehoorsaamheid van die Here Jesus Christus, in wie hulle
deur die geloof in Hom vergewing van hulle sondes het.

Wat die valse kerk betref: Dit skryf aan homself en sy besluit meer mag en gesag toe as aan die
Woord van God; dit wil homself nie aan die juk van Christus onderwerp nie; dit bedien die
sakramente nie soos Christus dit in sy Woord beveel het nie, maar neem weg en voeg by na eie
goeddunke; dit vertrou meer op mense as op Christus en dit vervolg hulle wat volgens die
Woord van God heilig lewe en wat die valse kerk oor sy euwels, gierigheid en afgodery bestraf.
Hierdie twee kerke kan maklik uitgeken en van mekaar onderskei word.

Ons glo dat ons sorgvuldig en met groot oplettendheid uit die Woord van God behoort te onderskei watter kerk die ware kerk is, aangesien al die sektes
wat daar vandag in die wéreld is, hulle ten onregte die naam kerk toe-eien?.

Ons praat hier nie van die huigelaars wat in die kerk met die goeies vermeng is en tog nie aan die kerk behoort nie alhoewel hulle uiterlik daarin is?; maar
ons sé dat 'n mens die liggaam en die gemeenskap van die ware kerk moet onderskei van al die sektes wat beweer dat hulle die kerk is. Die kenmerke
waaraan ons die ware kerk kan uitken, is die volgende: Wanneer die kerk die evangelie suiwer preek3, die sakramente suiwer bedien? soos Christus dit
ingestel het en die kerklike tug gebruik om die sondes te straf® - kortom, wanneer almal hulle ooreenkomstig die suiwere Woord van God gedra®, alles wat
daarmee in stryd is, verwerp’ en Jesus Christus as die enigste Hoof erken?.

Hieraan kan ons met sekerheid die ware kerk uitken en niemand het die reg om hom daarvan af te skei nie.

Vervolgens, aangaande die lidmate van die kerk: Ons kan hulle uitken aan die kenmerke van die Christene, naamlik hulle geloof® dat hulle die enigste
Verlosser Jesus Christus aangeneem het en dat hulle daarna die sonde ontvlug, die geregtigheid najaag??, die ware God en hulle naaste liefhet!?, nie na regs
of links afwyk nie en hulle sondige natuur met sy werke kruisig*?.

Hiermee sé ons nie dat daar nie nog groot swakheid in hulle is nie; inteendeel, deur die Gees stry hulle juis al die dae van hulle lewe daarteen?3, terwyl
hulle altyd weer hulle toevlug neem tot die bloed, die dood, die lyding en gehoorsaamheid van die Here Jesus Christus, in wie hulle deur die geloof in Hom
vergewing van hulle sondes het!4.

Wat die valse kerk betref: Dit skryf aan homself en sy besluit meer mag en gesag toe as aan die Woord van God; dit wil homself nie aan die juk van Christus
onderwerp nie®?; dit bedien die sakramente nie soos Christus dit in sy Woord beveel het nie, maar neem weg en voeg by na eie goeddunke; dit vertrou
meer op mense as op Christus en dit vervolg hulle wat volgens die Woord van God heilig lewe en wat die valse kerk oor sy euwels, gierigheid en afgodery
bestraf?®,

Hierdie twee kerke kan maklik uitgeken en van mekaar onderskei word.

